
SESIÓN ORDINARIA DA XUNTA DE GOBERNO LOCAL DO DIA 11 DE DECEMBRO DE 2018

No despacho de Alcaldía do Concello de Cambre, ás oito horas e quince minutos do día once de
decembro de dous mil dezaoito, baixo a presidencia do señor alcalde don Óscar A. García Patiño,
reúnese a Xunta de Goberno Local, co fin de realizar a sesión ordinaria convocada para o efecto.

Asisten  os  concelleiros  que  a  continuación  se  relacionan,  segundo  nomeamento  efectuado
mediante  Resolución  da  Alcaldía  número 1840  de data  18  de  novembro  de  2016:  don  Juan
Evaristo Rodríguez Vázquez, don Juan González Leirós, dona Leonor Fernández Grande, dona
Josefa Vázquez Soto, don Ramón Boga Moscoso e don Daniel Carballada Rodríguez.

Non asiste e presenta escusa dona Elisa Pestonit Barreiros.

Faise  constar  que  asiste  á  sesión  don  Brais  Cubeiro  Fernández,  concelleiro  con  delegación
especial  do servizo de Deportes,  incluído na Área de Cultura,  Deportes e Mobilidade,  isto en
aplicación do disposto no artigo 133.3 do Regulamento orgánico municipal.

Intervén como secretaria xeral dona Maria Luisa de la Red Ampudia.

Aberto  o  acto  pola  presidencia,  examinaronse  os  asuntos  incluídos  na  orde  do  día  da
convocatoria.

1º.Aprobación, se procede, do borrador da acta da sesión ordinaria de data 4 de decembro
de 2018

O señor presidente pregunta aos asistentes se desexan formular algunha observación ao borrador
da acta correspondente á sesión ordinaria da Xunta de Goberno Local de data 4 de decembro de
2018 e, ao non se formular, a Xunta de Goberno Local, por unanimidade dos sete membros que
asistiron á citada sesión e están hoxe presentes (don Óscar A. García Patiño, don Juan Evaristo
Rodríguez Vázquez,  don Juan González Leirós, dona Leonor Fernández Grande, dona Josefa
Vázquez Soto, don Ramón Boga Moscoso e don Daniel Carballada Rodríguez) aprobou o citado
borrador.

2º. Boletíns e correspondencia

- Lei orgánica 3/2018, de 5 de decembro, de protección de datos persoais e garantía dos dereitos 
dixitais. (Boletín Oficial do Estado número 294, do 6 de decembro de 2018).

- Lei orgánica 2/2018, de 5 de decembro, para a modificación da Lei orgánica 5/1985, de 19 de
xuño,  do  réxime electoral  xeral  para  garantir  o  dereito  de  sufraxio  de todas  as  persoas  con
discapacidade. (Boletín Oficial do Estado número 294, do 6 de decembro de 2018).

3º. Informe das resolucións ditadas pola alcaldía e polos concelleiros delegados da área
dende a anterior Xunta de Goberno Local

Os presentes danse por enterados das resolucións da alcaldía e concellerías delegadas de área
ditadas dende o día 30 de novembro ao 5 de decembro do ano que andamos, que comeza coa
resolución da Alcaldía número 2459/2018 e remata coa resolución do concelleiro delegado da
área de Urbanismo, Obras e Medio Ambiente número 2491/2018, segundo se relaciona a seguir: 

Nº decreto Data
sinatura

Asunto

2459/2018 30/11/2018 Numeración de vivenda a solicitude de JAFR
2460/2018 30/11/2018 Aprobación de certificacións  de obra correspondentes  á obra

denominada  "Saneamento  en  Curros  Enríquez  (O  Graxal)  e
outros" incluida no Plan Provincial de cooperación ás obras e
servizos de competencia municipal  (Plan Único de concellos)
"POS + 2017"  e  aprobación  de facturas  e  recoñecemento  e
liquidación  de  obrigas  correspondentes  por  importe  total  de
28.782,48 euros asi como o seu pagamento

2461/2018 30/11/2018 Aprobación de certificacións  de obra correspondentes  á obra
denominada  "Nova  rede  de  saneamento  na  Calle,  Pravio,
Cambre"  incluida  no  Plan  de  Aforro  e  Investimento  (PAI)
Adicional 1/2016 da Deputación da Coruña"  e aprobación de
facturas  e  recoñecemento  e  liquidación  de  obrigas
correspondentes por importe total de 25.301,92 euros, así como
o seu pagamento

2462/2018 30/11/2018 Convocatoria sesión ordinaria da Xunta de Goberno Local do
día 4 de decembro de 2018

2463/2018 30/11/2018 Resolución  que  aproba  as  retribucións  en  situación  de
incapacidade temporal

2464/2018 03/12/2018 Conceder  a  licenza  administrativa  para  a  tenza  de  animais
perigosos. Solicitante: MII

2465/2018 30/11/2018 Subministración  de  material  gráfico  para  a  campaña  de
dinamización comercial do Nadal 2018/2019

2466/2018 30/11/2018 Ampliación prestacións 2 CPUS enxeñeiros en prácticas Obras
e Servizos

2467/2018 30/11/2018 Contratación  do  servizo  de  transporte  para  a  actividade  de
“lecer medio ambiental” para persoas con diversidade funcional

2468/2018 03/12/2018 Autorización transmisión urnas perimetrais sinaladas co número
121, letras A, B, C e D, no cemiterio municipal de Cambre

2469/2018 03/12/2018 Admisión  a  trámite  da  reclamación  de  indemnización
presentada pola administradora da comunidade de propietarios
do conxunto urbanístico sito no lugar Espíritu Santo, Cecebre,
polos  danos  ocasionados  na  acometida  de  auga,  debido,
segundo indica, ao repisado da beirarrúa

2470/2018 03/12/2018 Autorización  transmisión   mortis  causa  do  dereito  de  uso

privativo  da  urna  perimetral  sinalada  co  nº  230,  letra  A,  no
cemiterio municipal

2471/2018 03/12/2018 Corrección de erros da licenza de segregación ou división de
terreo de 650 m2 sita  en Armental, Pravio en dúas porcións de
565,86 m2 e 84,14 m2 para posterior cesion ao concello

2472/2018 03/12/2018 Autorización  transmisión  mortis  causa  do  dereito  de  uso
privativo das urnas perimetrais sinaladas co nº. 32, letras C e D,
no cemiterio municipal de Cambre a favor de dona LFG

2473/2018 03/12/2018 Avocación de competencias do sexto tenente de alcalde don
Ramón Boga Moscoso dende o día 5 ao 7 de decembro de
2018

2474/2018 03/12/2018 Aprobación xestión padroal de xullo 2018
2475/2018 03/12/2018 Convocatoria reunión ordinaria da Mesa Interinstitucional contra

a violencia de xénero 19-12-2018
2476/2018 03/12/2018 Conceder  a  axuda  aluguer  de setembro e  outubro  2018  por

importe de 393,18 euros. Solicitante: TAS
2477/2018 04/12/2018 Aprobación do pagamento ao Consorcio das Mariñas da taxa

de lixo correspondente ao segundo trimestre de 2018
2478/2018 04/12/2018 Conceder a licenza municipal para a execución dun acceso á

parcela sita en Altamira, Anceis. Solicitante: JMSR
2479/2018 04/12/2018 Autorización transmisión da urna perimetral sinalada co número

103, letra C, no cemiterio municipal de Cambre, a prol de dona
AGG

2480/2018 04/12/2018 Inicio procedementos sancionadores de tráfico
2481/2018 04/12/2018 Convocatoria  da  sesión  ordinaria  conxunta  da  Comisión

Informativa  de  Economía,  Facenda,  Seguridade  Cidadá  e
Participación e da Comisión Informativa de Urbanismo, Obras,
Medio  Ambiente,  Patrimonio  e  Desenvolvemento
Socioeconómico do día 10 de decembro de 2018

2482/2018 04/12/2018 Compra de 3  switchs fast ethernet con 5 puertos a 10/100mbps
2483/2018 05/12/2018 Corrección  errores  na  ficha  da  parcela  zlp1  do  proxecto  de

compensación do poligono 1 do solo apto para urbanizar -bd8
sito  en  Quintán-Cecebre  instruido  a  instancia  da  xunta  de
compensacion de dito poligono

2484/2018 05/12/2018 Conceder a axuda de tratamento odontolóxico por importe de
225 euros. Solicitante: HTC

2485/2018 05/12/2018 Expediente de reposición da legalidade urbanística por obras
realizadas en Pombo, Pravio. Propiedade: MST e MCSG

2486/2018 05/12/2018 Contrato  Menor  mediante  el  sistema  de  vale  pedido  para
prestacion  de  servicio  de   dirección  de  obra  y  coordinación
seguridad y salud de las obras:  Reordenación ámbito urbano
Fase I+ II  carretera Ac-214 y rúas Balado,Carballo,  gonzález
Garcés y Pablo Manzano. Reordenación del espacio exterior e
interior  de  la  plaza  1º  Mayo,  Rúas  Gándara,  Brexa,  Mero  y
Valiña  A Barcala ( Cambre)
Reordenación del espacio peatonal Rúa Estanque O Temple

2487/2018 05/12/2018 Contrato Menor mediante sistema vale pedido consistente na
prestación  do  servizo  de  elaboración  dun  proxecto  para  o
control arqueolóxico  da obra de Remodelación Praza Europa
( Fases I y II) Cambre.

2488/2018 05/12/2018 Aprobación  de  certificación  de  obra  correspondente  á  obra
denominada  "Mellora  do  camiño  municipal  0091  no  Cobelo,
Pravio", financiada ao abeiro da Resolución da 15/12/2017 da
AGADER, (modificada por Resolución do 21/06/2018), para a
concesión  directa,  mediante  Resolución,  das  axudas
correspondentes  ao  Plan  de  Mellora  de  camiños  municipais
2018-2019,  e  aprobación  de  facturas  e  recoñecemento  e
liquidación  de  obrigas  correspondentes  por  importe  total  de
29.573,78 euros, así como o seu pagamento

2489/2018 05/12/2018 Admisión a trámite da reclamación patrimonial, por importe de
26.625,46  euros  máis  os  intereses  que  correspondan,
presentada por dona MCPS polos danos e prexuézos causados
no accidente laboral sufrido con data de 20 de maio de 2016

2490/2018 05/12/2018 Conceder a licenza municipal para a instalación dunha sola de
delimitación na zona esquerda da saída do citado garaxe pola
rúa Estanque. Solicitante: Comunidade de Propietarios edificio
praza Miguel Angel Blanco, O Temple

2491/2018 05/12/2018 Conceder a licenza municipal para a execución dunha reixa de
recollida  de augas pluviais  a  carón da rampla  de acceso ao
citado  garaxe.  Solicitante:  Comunidade  de  Propietarios  do
garaxe do edificio sito na rúa Constitución

4º. Informes doutros asuntos de área

Informes da concelleira delegada da área de Desenvolvemento Socioeconómico

Dona Leonor Fernández Grande dá conta dos seguintes asuntos:

- O día 3 asistiu a unha reunión extraordinaria do Consello Escolar do CEIP Plurilingue Graxal ás
16 horas na sala de mestres cun único punto do día Constitución do novo Consello Escolar. 

Ese  mesmo  día  tamén  asistiu  ás  19  horas  ao  CEIP  Portofaro,  co  mesmo  punto  do  día:  a
Constitución do novo Consello Escolar.

- O día 7 de decembro ás 12 horas presentou aos medios de comunicación a Campaña de Nadal
2018 para a dinamizacion comercial:

         Rasca e Gaña
         Fio musical nas rúas Temple
         Actuacións nas rúas Temple, Cambre e Barcala
         Decoración ambiental nas portas dos comercios: Árbores de Nadal
         Decoración específica nas rúas Temple, Barcala e Cambre.

Informes da concelleira delegada da área de Protección Civil, Policía Local e Sanidade

Dona Josefa Vázquez Soto dá conta dos seguintes asuntos:

- Martes, día 4 de decembro, consello escolar no IES Afonso X O Sabio.

- Mércores, día 5 de decembro, consello escolar no CEIP Gonzalo Torrente Ballester.

- Venres, día 7 de decembro, consello escolar no IES David Buján.

Informes do concelleiro delegado da área de Cultura, Deportes e Mobilidade

Don Daniel Carballada Rodríguez dá conta do seguinte asunto:

- O día 6 de decembro asistiu á xornada da irmandade galego portuguesa sobre o conde de
Andeiro, que tivo lugar no centro sociocultural de Andeiro.

Don Brais Cubeiro Fernández, concelleiro con delegación especial do servizo de Deportes, dá
conta do seguinte asunto:

- O día 6 de decembro asistiu á xornada da irmandade galego portuguesa sobre o conde de
Andeiro, que tivo lugar no centro sociocultural de Andeiro.

A continuación, a Presidencia, ao abeiro do establecido no artigo 133 do Regulamento orgánico
municipal respecto de que as sesións da Xunta de Goberno Local se axustarán ao establecido
para o Pleno, somete a votación ordinaria a declaración de urxencia da proposta en relación co
seguinte asunto:

-  Adxudicación  ao  licitador  "Desenvolvemento  Local  Galego  S.L"  (DELOGA),  no  importe  de
14.850,00 € sen IVE, 17.968,50 € IVE incluído, do servizo  para a realización dun proceso de
participación cidadá durante os traballos de redacción do Plan Xeral de Ordenación Municipal  de
Cambre- Expediente núm. 2018/C002/000398

sendo aprobada a urxencia da proposta por unanimidade dos sete concelleiros que asisten á
Xunta de Goberno Local.

Único:  Adxudicación  ao  licitador  "Desenvolvemento  Local  Galego  S.L"  (DELOGA),  no
importe de 14.850,00 € sen IVE, 17.968,50 € IVE incluído, do servizo  para a realización dun
proceso  de  participación  cidadá  durante  os  traballos  de  redacción  do  Plan  Xeral  de
Ordenación Municipal  de Cambre- Expediente núm. 2018/C002/000398

Vista a proposta de Alcaldía de data 10 de decembro de 2018 que literalmente se transcribe a
continuación:

“Con data 3 de decembro de 2018 elaborouse polo arquitecto municipal a memoria valorada do
servizo correspondente a “Realización dun proceso de participación cidadá durante os traballos de
redacción do Plan Xeral de Ordenación Municipal de Cambre”, cun orzamento de 14.850,00 € sen
IVE, 17.968,50 €, IVE incluído.

Con  data  3  de  decembro  de  2018  emítese  proposta-informe  de  necesidade  de  contratación
asinado polo arquitecto municipal, o concelleiro delegado da Área de Urbanismo, Obras e Medio
Ambiente e polo alcalde,  motivado en que,  con carácter  xeral,  o urbanismo, e de forma máis
concreta  a  redacción  dun  Plan  Xeral  non  poden  desenvolverse  de  forma  aceptable  sen  o
coñecemento e valoración da cidadanía que habita o territorio obxecto do Plan, motivo polo cal é
fundamental  deterse  na  participación  pública  de  todo  o  tecido  humano,  asociativo,  etc.,
especialmente nas fases de preparación e inicio da redacción do Plan Xeral, fase de redacción na
cal se atopa o Concello de Cambre, isto de conformidade co establecido no artigo 118.1 da LCSP
e Resolución de Alcaldía núm. 872/2018, do 3 de maio.

Con data 5 de decembro de 2018 emítese informe polo interventor municipal de consignación
orzamentaria adecuada  e suficiente  na aplicación orzamentaria 2018 151 22706,  e de que a
empresa  á  que  se  ten  previsto  solicitar  oferta  non  consta  que  teña  subscrito  contratos  que
superen a cifra prevista no artigo 118 da LCSP, sendo o órgano competente para a autorización e
aprobación do gasto e para a adxudicación a Xunta de Goberno Local.

Con data 4 de decembro de 2018 remítese invitación á empresa “Desenvolvemento Local Galego
S.L.” (DELOGA), que presentou a seguinte oferta, con data 4 de decembro de 2018 e número de
rexistro 201899900000723:

Empresa
Oferta

sen IVE
Oferta

IVE incluído

Desenvolvemento Local Galego S.L. (DELOGA) 14.850,00 € 17.968,50 €

polo  que,  con  data  7  de  decembro  de  2018,  o  arquitecto  municipal  formula  proposta  de
adxudicación  do  servizo  para  a  “Realización  dun  proceso  de  participación  cidadá  durante  os
traballos  de  redacción  do  Plan  Xeral  de  Ordenación  Municipal  de  Cambre”,  á  empresa
“Desenvolvemento  Local  Galego  S.L.”  (DELOGA),  con  NIF  núm.  B70292081,  domicilio  en
Polígono de Pocomaco, 5ª avda., Centro Mans nº 91, CP 15190 A Coruña, no prezo ofertado de
14.850,00 € sen IVE, 17.968,50 € IVE incluído,  sen atoparse incursa en presunción de oferta
anormalmente baixa.

Os artigos 118.1 e 131.3 da Lei 9/2017, do 8 de novembro, de contratos do sector público, pola
que se transpoñen ao ordenamento xurídico español as Directivas do Parlamento Europeo e do
Consello 2014/23/UE e 2014/24/UE, do 26 de febreiro de 2014, establecen que se consideran
contratos menores os contratos de valor  estimado inferior  a  40.000 euros,  cando se trate de
contratos de obras, ou a 15.000 euros, cando se trate de contratos de subministración ou de
servizos,  sen  prexuízo  do  disposto  no  artigo  229  en  relación  coas  obras,  servizos  e
subministracións  centralizados  no  ámbito  estatal,  e  que  poderán  adxudicarse  directamente  a
calquera empresario con capacidade de obrar e que conte coa habilitación profesional necesaria
para realizar a prestación, cumprindo coas normas establecidas no artigo 118.

Visto canto antecede e o informe favorable emitido pola secretaria xeral de data 10 de decembro
de 2018, por parte desta Alcaldía considérase comprobado o cumprimento da regra contida no
artigo 118.3 da LCSP, respecto de que non se está alterando o obxecto do contrato para evitar a
aplicación das regras xerais de contratación, e que o contratista non ten subscrito máis contratos

menores que individual ou conxuntamente superen a cifra que consta no apartado primeiro deste
artigo.

Tendo en conta a delegación de atribucións desta Alcaldía a prol da Xunta de Goberno Local,
efectuada mediante  Resolución  número 447/2016,  do 18  de marzo,  propoño  a  adopción  dos
seguintes ACORDO: 

Primeiro: Aprobar a memoria valorada do servizo correspondente a “Realización dun proceso de
participación cidadá durante os traballos de redacción do Plan Xeral de Ordenación Municipal de
Cambre”, cun orzamento de 14.850 €, sen IVE, 17.968,50 €, IVE incluído, así como a necesidade
da contratación.

Segundo: Aprobar o gasto con cargo á aplicación orzamentaria 2018 151 22706.

Terceiro:  Acordar a contratación como contrato menor, expediente núm. 2018/C002/000398, da
actuación de referencia, isto en aplicación do establecido nos artigos 118 e 131.3 da Lei 9/2017,
do 8 de novembro, de contratos do sector público, pola que se traspoñen ao ordenamento xurídico
español as directivas do Parlamento Europeo e do Consello 2014/23/UE e 2014/24/UE, do 26 de
febreiro de 2014.

Cuarto: Adxudicar o contrato do servizo para a “Realización dun proceso de participación cidadá
durante os traballos de redacción do Plan Xeral de Ordenación Municipal de Cambre”, á empresa
“Desenvolvemento  Local  Galego  S.L.”  (DELOGA),  con  NIF  núm.  B70292081,  domicilio  en
Polígono de Pocomaco, 5ª avda., Centro Mans nº 91, CP 15190 A Coruña, no prezo ofertado de
14.850,00 € sen IVE, 17.968,50 € IVE incluído,  sen atoparse incursa en presunción de oferta
anormalmente baixa.

Quinto:  De  conformidade  co  establecido  no  artigo  118.1  da  LCSP  deberá  incorporarse  ao
expediente  a  factura  correspondente,  que  deberá  reunir  os  requisitos  que  as  normas  de
desenvolvemento da Lei establezan.

Sexto:  Designar como responsable do contrato ao arquitecto municipal,  a quen corresponderá
supervisar a súa execución e asegurar a correcta realización da prestación pactada.

Sétimo: Notifíquese ao arquitecto municipal, responsable do contrato, así como ao departamento
de Intervención, para a súa constancia e para os efectos oportunos.

Oitavo:  Notificar  os  presentes  acordos  á  empresa  adxudicataria,  facéndolle  saber  que,  de
conformidade co establecido no artigo 114 da Lei 39/2015, do 1 de outubro, do procedemento
administrativo común das administracións públicas, pon fin á vía administrativa, polo que, a teor
do  establecido  nos  artigos  112  e  123  da  citada  lei,  poderá  recorrerse  potestativamente  en
reposición ou impugnalo directamente ante a xurisdición contencioso-administrativa. 

O prazo para interpoñer o recurso de reposición é dun mes a contar dende o día seguinte á
recepción desta notificación e deberá presentalo ante o señor alcalde (artigo 124 da Lei 39/2015 e
artigo 21.1 k) da Lei 7/1985, do 2 de abril, regula das bases do réxime local).

O prazo para interpoñer o recurso contencioso-administrativo é de dous meses a contar dende o
día  seguinte  á  recepción  desta  notificación  e  deberá  presentalo  perante  o  Xulgado  do
Contencioso-Administrativo  da  Coruña  ou  a  Sala  do  Contencioso-Administrativo  do  Tribunal
Superior de Xustiza de Galicia (segundo a distribución competencial establecida nos artigos 8 e 10
da Lei 29/1998, do 13 de xullo, reguladora da xurisdición contencioso-administrativa), todo isto sen
prexuízo de que poida exercitar, de ser o caso, calquera outro recurso que estime procedente.”

A Xunta de Goberno Local, por unanimidade dos sete concelleiros que asisten á sesión, aprobou
a proposta tal e como foi transcrita.

E non habendo máis asuntos que tratar, remata a sesión sendo as oito horas e trinta minutos, do
que eu, secretaria, certifico.

O presidente A secretaria

Óscar A. García Patiño Maria Luisa de la Red Ampudia

